
INNOVATSION FAOLIYATNI 
RIVOJLANTIRUVCHI OMILLAR 

VA ULARDAN SAMARALI 
FOYDALANISH YO‘NALISHLARI

Ashurov Maxammadjon Sotvoldiyevich
I.f.n., Farg‘ona politexnika instituti “Menejment” kafedrasi dotsenti

Annotatsiya: Maqolada mamlakatimizda innovatsion faoliyatni shakllantirish va rivojlantirishga shart-sharoit yaratuvchi 
me’yoriy-huquqiy asoslar, oliy ta’lim tizimi va unga ta’sir etuvchi asosiy sabablardan biri bo‘lgan inson omili, ijtimoiy-de-
mografik larayonlar, mehnat bozorida yuzaga keladigan o‘zgarishlarning o‘rni tahlil qilingan. O‘rganish va tahlil natijalar-
idan kelib chiqib, innovatsion faoliyatni rivojlanish yo‘lida ushbu sabab va omillardan samarali foydalanish yo‘nalishlari 
bo‘yicha taklif- tavsiyalar ishlab chiqilgan, xulosalar shakllantirilgan.

Kalit so‘zlar: ijtimoiy-demografik omil, innovatsiya, innovatsion faoliyat, inson omili, mehnat bozori, omillar, sabab, sharoit 
– sharoit.
Abstract: The article examines the conditions for the formation and development of innovative activity in our country, 
which are the regulatory framework and the higher education system, which are one of the main reasons and factors 
influencing it, the human factor, socio-demographic factor and problems arising in the labor market. The role of changes 
has been studied and analyzed. Based on the results of the research and analysis, proposals and recommendations 
were developed and conclusions were drawn on the directions for the effective use of these reasons and factors for the 
development of innovative activity.

Key words: socio-demographic factor, innovation, innovative activity, human factor, labor market, factor, reason, condition.
Аннотация: В статье рассматривается условия формирования и развития инновационной деятельности в нашей 
стране являюшиеся нормативно-правовой базой и системой высшего образования, которые являются одними из 
основных причин и факторов, влияющих на нее, человеческий фактор, социально-демографический фактор и 
проблемы, возникающие на рынке труда. Изучена и проанализирована роль изменений. По результатам иссле-
дования и анализа разработаны предложения и рекомендации и сделаны выводы о направлениях эффективного 
использования этих причин и факторов для развития инновационной деятельности.

Ключевые слова: социально-демографический фактор, инновации, инновационная деятельность, человеческий 
фактор, рынок труда, факторы, причина, условия.

K I R I S H 
Innovatsiyalar kompaniyalar uchun islab chiqarishda foydani sezilarli darajada oshirishi, ularga tezroq 

o‘sish va raqobatchilardan ustun turish imkonini bersa, davlatga esa yalpi ichki mahsulotning o‘sishiga bevosita 
yordam beradi (hosildorlikning o‘sishi, uy xo‘jaliklarining ixtiyoriy daromadlari va soliq tushumlari natijasida) va 
alohida tarmoqlarning rivojlanishiga hissa qo‘shadi.

Aynan Yangi O‘zbekistonda innovatsiyani rivojlantirishning xususiy biznesga, jamiyatga, umuman davlatga 
kichik va o‘rta biznesning o‘sish sur’atlarini tezlashtirish jmil bo‘ladi. Xususan,

● innovatsion tadbirkorlikni rivojlantirish; hududlarning innovatsion rivojlanishini ta’minlash; xususiy sek-
torning yangi ilmiy ishlanmalarga bo‘lgan qiziqishini kuchaytirish; 

● innovatsion faol tashkilotlar ulushini oshirish;
● aholi bandligi va daromadlarini oshirishga har tomonlama ko‘maklashish; 
● yoshlar va xotin-qizlar, mehnat bozoriga ilk bor kirib kelayotgan bitiruvchilarga yuqori texnologik ish 

o‘rinlarini yaratish va ish bilan ta’minlash; ishsizlik darajasini pasaytirish; 
● tengsizlikni kamaytirish; 
● YaMM daromadlari va foydalarini oshirsh; iqtisodiyotni diversifikatsiya qilish; iqtisodiyotning yangi tar-

moqlarini rivojlantirish kabi vazifalarni hal etishda yordam beradi.

Zamonaviy rivojlanish bosqichida bu kabi vazifalarni hal etishni innovatsion faoliyatni jonlantirishga yo‘nal-
tirilgan shart-sharoitlarni yaratmasdan va unga ta’sir etuvchi omillarni inobatga olmasdan amalga oshirib 
bo‘lmaydi. 

M A V Z U G A  O I D  A D A B I Y O T L A R N I N G  T A H L I L I
Zamonaviy ilm-fanda turli olimlar, ayniqsa, xorijliklar olimlardan A. Smit, Y. Shumpeter, M. Porter, B. Tviss, 

P. F. Druker, O. D. Santo va boshqalar, MDH mamlakatlari iqtisodchi olimlaridan E. I. Alyoxina, M. V. Volinkina, 
A. N. Vasilyev, F. F. Bezdudniy, G. A. Smirnova, B. Nechayeva, G. D. Otnyukova, J. D. Darmilova va boshqalar 
tomonidan innovatsion faoliyatni shakllantirish va rivojlantirishda innovatsiyaning roli, unga ta’sir etuvchi sabab 
va omillarning nazariy va amaliy jihatlari keng o‘rganilgan, uning nazariy masalalariga alohida e’tibor qarat-
ganlar.

Shunday qilib, fikrimizcha, mamlakatimiz innovatsion faoliyat tizimida qanday tendentsiyalar kuzatilayot-
gani va unga ta’sir etuvchi sabab va omillarning ta’sir darajasini baholash uchun yuqoridagi olimlarning ishlan-
malari, tadqiqot usullari, taklif va tavsiyalaridan foydalanamiz.

T A D Q I Q O T  M E T O D O L O G I YA S I
Tadqiqot jarayonida tizimli, integral va sinergetik yondashuvlar, iqtisodiy, ilmiy abstraksiya, mantiqiy, vazi-

yatli va statistik tahlil, qiyoslash, umumlashtirish, kuzatuv, guruhlash va jadval usullari kabi umum ilmiy usull-
ardan foydalanilgan.

T A H L I L  V A  N A T I J A L A R
Ma’lumki, innovatsiyaning yaralish, amaliyotga joriy etish va yaratilajak innovatsiyalarning sifat nuqtasi 

ilm-fan, ta’lim va sanoat sohalarining kesishmasida joylashgan hamda innovatsiyalar shu uchta sohaning yakdil 
harakati (integratsiyasi) natijasida hosil bo‘ladi. Sanoatda innovatsiyalarga talabning mavjud bo‘lishi va ular 
tomonidan investitsiya kiritilishi, ilm-fanda innovatsiya yaratishga qodir infratuzilma va malakali kadrlar, ta’limda 
esa zamon bilan hamnafas sifatli va barqaror tizim mavjud bo‘lishi innovatsiyalarning yaralishi uchun muhim 
asos hisoblanadi. 

Shu nuqtayi nazardan, mamlakatimizda innovatsiyalarni rivojlantirishda asosiy rol o‘ynovchi fundamental 
tadqiqotlar olib boradigan, yuqori bilim va malakaga ega bo‘lgan raqobatdosh kadrlar tayyorlaydigan oliy ta’lim 
muassasalari soni 2022-yilda 169 taga yetkazildi, 30 ta xorijiy oliy ta’lim muassasasining filiallari ochildi. 2016-
yilda respublikamizdagi oliygohlarning soni 77 ta edi. Qisqa muddatda bu borada qariyb ikki barobar o‘sishga 
erishildi.

Keyingi 6 yilda oliy ta’limga qabul kvotasi 3 barobar oshirilib, 2022-yilda 214 ming nafar yoshlar uchun 
talaba bo‘lish imkoniyati yaratildi. Bu – umumiy qamrov 38,4 foizga yetdi.  4 yil avval bu raqam atigi 9 foizni 
tashkil etardi. Bu borada davlat grantlari 21 mingtadan 47 mingtaga ko‘paytirilgan.

2022-2023-o‘quv yili uchun davlat buyurtmasi ijro qilindi:
a) bakalavrlar tayyorlash bo‘yicha:
● kunduzgi ta’lim shakliga –76 728 nafar;
● sirtqi ta’lim shakliga – 27 365 nafar;
● kechki ta’lim shakliga – 2 575 nafar;
● masofaviy ta’lim shakliga – 3 610 nafar;
b) magistrlar tayyorlash bo‘yicha – 11 082 nafar;
d) xorijiy oliy ta’lim tashkilotlari va ularning filiallari hamda nodavlat oliy ta’lim tashkilotlarida davlat granti 

asosida kadrlar tayyorlash bo‘yicha – 100 nafar etib tasdiqlandi.
Yuqoridagi tahliliy ma’lumotlardan ko‘rinib turibdiki, mamlakatda innovatsion tizimning muvaffaqiyatli ish-

lashi uchun zarur bo‘lgan fundamental tadqiqotlar olib boradigan, mutaxassislar tayyorlaydigan oliy ta’lim tizimi 
mavjud. Biroq, mamlakatda oliy taʼlim muassasalarining tarmoq bilan integratsiyalanishi hamda ilm-fan bilan 
oliy taʼlimning integratsiyasining sustligi, “Uchburchak spirali” - davlat, fan- taʼlim va biznes o‘rtasidagi samarali 
o‘zaro ta’sir o‘rnatilmaganligi, ular bir -biri bilan zaif bog‘langan yoki umuman bog‘lanmaganligi innovatsiyani 
rivojlanishidagi yana bir dolzarb muammodir. 

Binobarin, innovatsion faoliyatni rivojlantirishdagi bu kabi dolzarb muammoni yechish uchun, birinchi 
navbatda ilm-fan, ta’limdagi yuqori malakali kadrlarning yangi bilimlar, innovatsion texnologiyalar va innovat-
sion biznesni yaratishga qiziqishini oshirish uchun shart-sharoitlar yaratishga e’tibor qaratilishi kerak. Shu bilan 
birga, davlat, fan- taʼlim va biznes hamda innovatsion jarayonning boshqa ishtirokchilari uchun axborot-kom-

munikatsiya tizimlarini shakllantirish, ular o‘rtasidagi kommunikatsiya aloqalarini ta’minlash zarur. Yetakchi 
ekspertlar nuqtayi nazarida, bugungi kunda axborot-kommunikatsiya tizimlari innovatsion rivojlanishning 
yagona istiqbolli yo‘nalishlaridan biriga aylandi.

1-diagramma: Oliy ta’lim tashkilotlari soni

Ikkinchidan, yangi bozorlarni o‘zlashtirishga ko‘maklashish va aholining turli qatlamlarida iste’molchilarning 
xohish-istaklarini shakllantirish orqali yangi bilimlar, texnologiyalar va texnik echimlarni doimiy ravishda joriy 
etish uchun rag‘bat yaratish. Uchinchidan, hududiy hokimiyat organlari, ilmiy va biznes hamjamiyatlarining 
hududlararo o‘zaro hamkorligi resurslarini birlashtirish va ulardan foydalanish orqali innovatsion faoliyat 
ko‘lamini kengaytirish uchun shart-sharoit yaratishi zarur.

Shu bilan birgalikda, ilmiy-texnologik va ishlab chiqarish klasterlari innovatsiya tizimi subyektlari o‘rtasida 
to‘g‘ridan-to‘g‘ri iqtisodiy aloqalarni o‘rnatish, innovatsion resurslarni, daromad va xarajatlarni qayta taqsimlash 
orqali iqtisodiy makonni “bog‘lash” vositalaridan biri bo‘lib, ularning rivojlanishini ta’minlaydi.

Innovatsiya faoliyatini rivojlantirishda innovatsiya va iqtisodiyot sohasida olib boriladigan davlat siyosati 
ko‘p jihatdan muhim o‘rin egallaydi. Shu bois, davlatning innovatsiya jarayonlariga ta’sirini nazardan chetda 
qoldirib bo‘lmaydi, chunki davlat innovatsiya faoliyatiga bevosita ta’sirga ega bo‘lib uni tartibga soladi, rivojlan-
ishini rag‘batlantiradi yoki uni umuman qo‘llab-quvvatlamaydi. 

Davlat innovatsiya faoliyatini tartibga solish, rivojlanishini rag‘batlantish yoki qo‘llab-quvvatlashdagi bevo-
sita ta’sir kuchi bu – uning huquqiy asoslarini yaratish orqali amalga oshiriladi.

Bugungi kunga qadar innovatsiya faoliyatini davlat tomonidan tartibga solish, ilmiy texnik faoliyatni 
qo‘llab-quvvatlash va rivojlantirish, mamlakat ilmiy salohiyatining raqobatbardoshligini oshirish tizimining asos- 
lari 1997-yildan shu kunga qadar qabul qilingan 2 ta qonun, ya’ni 2019-yil 29-oktyabrdagi “Ilm-fan va ilmiy 
faoliyat to‘g‘risida”gi va 2020-yil 24-iyuldagi O‘zbekiston Respublikasining “Innovatsion faoliyat to‘g‘risida” gi 
O‘RQ-630-sonli Qonuniga hamda 80 ta normativ huquqiy xujjatlarga asoslanadi.

Yuqoridagi qonun, farmon va qarorlar ilmiy-tadqiqot institutlari faoliyatini yanada takomillashtirish, mod-
diy-texnik va laboratoriya - eksperimental bazani mustahkamlash, innovatsiya faoliyatini rivojlantirish uchun 
sharoit yaratish, yaqin kelajakda ilmiy infratuzilmalarning moddiy –texnik, laboratoriya va tajriba bazalarini 
kuchaytirish maqsadida respublikada ilmiy-texnik faoliyatni rivojlantirish bo‘yicha amalga oshirilayotgan har 
tomonlama tizimli o‘zgarishlar asosini yanada mustahkamlashga xizmat qiladi.

Biroq bugungi kunda mamlakatda tarmoqda innovatsiyalarni jadal rivojlantirish uchun qonunchilik va 
me’yoriy-huquqiy bazani yangilashga ham e’tibor qaratishi zarur. Shu bilan birga, standartlar predmetlarini 
bugungi kunda mavjud va kelajak texnologiyalarga muvofiqligini muntazam ravishda tahlil qilib borish kerak.

Innovatsiya faoliyati rivojining yana qo‘shimcha drayveri demografiya va mehnat bozorining o‘zgarishi 
(mehnat omili) hisoblanadi.

Mamlakatda, ham mehnatga layoqatli aholi soni va ham uning ta’lim olganlik darajasi bo‘yicha muhim 
inson kapitali massasi mavjud va buni quyidagi raqamlar ham isbotlab turibdi.

O‘zbekistonda 01.07.2023-yil holatiga umumiy aholi sonidagi 36 372 300 kishidan mehnatga layoqatli 
yoshdagi doimiy aholi soni 54,4 % ni tashkil etadi, ya’ni, 19 393 000 tasi mehnatga layoqatli yoshdagi doimiy 
aholi soni hisoblanadi. Ushbu ma’lumotlardan O‘zbekistonda innovatsion faoliyatni rivojlantirish uchun kerak 
bo‘lgan ijobiy demografik omil va kadrlar, inson kapitali kabi resurslar mavjud ekanligi ko‘rinib turibdi.

2-diagramma: Aholi soni dinamikasigagi farq

Biroq resursning bu turlaridan yetarlicha samarali foydalanilmayapti. Kadrlar, inson kapitalidan samarali 
foydalanish maqsadida innovatsion rivojlanish maqsadlarini amalga oshirishga yo‘naltirilgan muhim institutt-
sional muhitni shakllantirish zarur.

Shu bilan birga, mehnat omili sonining o‘sishi kuzatilgani bilan ular turmush darajasi sekinlik bilan yax-
shilanishi kuzatilmoqdaki, natijada yaratilgan innovatsion mahsulotlar, ishlar va xizmatlarni iste’mol qiluvchi 
maqsadli auditoriya, ya’ni iste’molchilar farovonligi va aholining xarid qobiliyati bu faoliyatning rivojlanishida 
yana bir muhim to‘siqlardan biriga aylanmoqda. Vaholanki, korxonaning innovatsion faoliyatiga iste’mol-
chilarning talablari va kutishlari, ularning tebranishlari qutbli ta’sir ko‘rsatadi. Iste’molchilar innovatsion faoliyat-
ning tezlatuvchisi sifatida korxonaning innovatsion rivojlanishini to‘xtatib turishi va tezlashtirishi mumkin hamda 
aholi xarid qobiliyatini shakllantiruvchi uning ijtimoiy mavqei va to‘lov qobiliyati yaratilgan innovatsion mahsu-
lotlar, ishlar va xizmatlar uchun talabni belgilaydi. Ma’lumki talab har qanday korxona innovatsion faoliyatiga u 
yaratayotgan innovatsion mahsulotlar, ishlar va xizmatlarga bevosita ta’sir qiladi, chunki har qanday tijoratga 
yo‘naltirilgan biznesning asosiy maqsadi ushbu mahsulotlar, ishlar va xizmatlarni sotishdan maksimal darajada 
foyda olishdan iborat. Talab demografik va iqtisodiy vaziyatlar kabi o‘ziga xos omillar ta’siri natijasida shaklla-
nadi. 

X U L O S A
Demak, aholining to‘lov qobiliyati va iste’mol darajasi qanchalik yuqori bo‘lsa, korxonaning innovatsion 

rivojlanishi uchun ko‘proq imkoniyatlar amalga oshirilishi mumkin. Shuning uchun iste’molchilar korxonaning 
strategik tahlil va raqobatbardoshlik obyekti bo‘lishi kerak.

Bundan kelib chiqib, xulosa qilish kerakki, mamlakatda innovatsion faoliyatni rivojlantirish muvaffaqiyati-
ning asosiy omili sifatida fan- taʼlim, demografik omil va kadrlar, inson kapitalini rivojlantirishga qaratilgan davlat 
strategiyasini takomillashtirish maqsadga muvofiq bo‘ladi.

Foydalanilgan adabiyotlar ro‘yxati:

